
1. Անհրաժեշտությունը
	Որոշման նախագծի մշակումն առաջացել է Սևանա լճի ջրի որակի վատթարացումը և լճի ճահճացումը կանխարգելելու նպատակով, լճի շրջակայքում ջրածածկման ենթակա տարածքներում անտառմաքրման աշխատանքների իրականացման անհրաժեշտությունից:
2. Ընթացիկ իրավիճակը և խնդիրները
	Հայաստանի Հանրապետության 2021 թվականի պետական բյուջեի մասին» օրենքով  և Կառավարության 2020 թվականի դեկտեմբերի 30-ի N 2215-Ն որոշմամբ 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի 11004 «Սևանա լճի ջրածածկ անտառտնկարկների մաքրում» միջոցառման համար նախատեսված է 208,238.5 հազար դրամ։
Ջրի որակի վատթարացումը և լճի ճահճացումը կանխարգելելու նպատակով միջոցառման իրականացումն ամրագրված է Հայաստանի Հանրապետության կառավարության 2019 թվականի մայիսի 16-ի «Կառավարության 2019-2023 թվականների գործունեության միջոցառումների ծրագիրը հաստատելու մասին» N650-Լ և 2020 թվականի սեպտեմբերի 29-ի «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2021 թվականի տարեկան ծրագիրը հաստատելու մասին» N1603-Ն որոշումներով։
	Հիմք ընդունելով վերոգրյալը՝ Սևանա լճի շրջակայքում ջրածածկման ենթակա տարածքներում անտառմաքրման աշխատանքների իրականցման նպատակով՝ շրջակա միջավայրի նախարարությունը հանդես գալով որպես պատվիրատու՝ «Հարությունյան Շին» ՍՊ ընկերության (այսուհետ՝ կապալառու) հետ 2019 թվականի սեպտեմբերի 2-ին կնքել է «Պետության կարիքների համար կապալային աշխատանքների կատարման պետական գնման» № ՇՄՆ-ԲՄ-ԱՇՁԲ-19/01 ծածկագրով պայմանագիրը (այսուհետ՝ պայմանագիր), որտեղ տեխնիկական հսկողություն իրականացնող կազմակերպության կագավիճակում հանդես է եկել «Հուսալի Կամար» ՍՊԸ-ն, իսկ որպես մաքրման աշխատանքների հեղինակային հսկողության պատասխանատու կառույց հանդես է եկել շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ը:
	Պայմանագրի շրջանակներում 2019-2021թթ. նախատեսվել էր մաքրել 750հա ջրածածկի ենթակա տարածք, որից 2020 թվականի համար նախատեսվել էր մաքրել 271.0 հա «Սևան» ազգային պարկ» ՊՈԱԿ-ի Մարտունու մասնաճյուղի Մարտունի և Երանոս տեղամասերում և Վարդենիսի մասնաճյուղի Վարդենիս և Ծովակ տեղամասերում: Մաքրման աշխատանքներն իրականացվել են միայն Ծովակ և Վարդենիս տեղամասերում։ Համաձայն №4 կատարողական ակտի  Ծովակի տեղամասում 23 հա մաքրված տարածքից հանվել է 600խտ.խմ վերգետնյա կենսազանգված և 1300խտ.խմ վերգետնյա կենսազանգված և արմատային զանգված՝ տիղմի ու հողախառնուրդի հետ միասին, իսկ համաձայն №5 կատարողական ակտի՝ Վարդենիս տեղամասում 22հա մաքրված տարածքից հանվել է 860 խտ.խմ վերգետնյա կենսազանգված և 1800 խտ.խմ վերգետնյա կենսազանգված և արմատային զանգված՝ տիղմի ու հողախառնուրդի հետ միասին, արդյունքում առաջացած փայտանյութը մուտքագրվել է «Սևան» ազգային պարկ» ՊՈԱԿ-ի պահեստ:

Հիմք ընդունելով այն հանգամանքը, որ կապալառուն խախտել է վերոնշյալ պայմանագրի 3.4.1, 3.4.3 և 4.1 կետերով սահմանված պարտավորությունները՝ շրջակա միջավայրի նախարարությունը, ղեկավարվելով վերը նշված պայմանագրի 3.1.4 գ), կետով, միակողմանի (մասնակի) հրաժարվել է Ընկերության հետ կնքված 2019 թվականի սեպտեմբերի 2-ի «Պետության կարիքների համար կապալային աշխատանքների կատարման պետական գնման» NՇՄՆ-ԲՄ-ԱՇՁԲ-19/01 պայմանագրից և պատշաճ ծանուցումն ապահովելու նպատակով կիրառել է Հայաստանի Հանրապետության կառավարության 2017 թվականի մայիսի 4-ի N526-Ն որոշման N1 հավելվածի 33-րդ կետի 17-րդ ենթակետով սահմանված դրույթները։
3. Իրականացվող քաղաքականությունը
Ելնելով վերոգրյալից շրջակա միջավայրի նախարարությունը նախաձեռնել է խնդրո առարկա աշխատանքները իրականացնել անմիջականորեն «Սևան» ԱՊ» ՊՈԱԿ-ի միջոցով։ Այդ նպատակով սույն նախագծով նախատեսվում է իրականացնել 11004 «Սևանա լճի ջրածածկ անտառտնկարկների մաքրում» միջոցառման համար նախատեսված 208,238.5 հազար դրամ գումարի վերաբաշխում՝ 132,570.0 հազար դրամ գումարի շրջանակներում նախատեսվում է ձեռք բերել համապատասխան մասնագիտացված մեքենամեխանիզմներ (1 բեռնաբարձող և բեռնաթափող էքսկավատոր, 1 բուլդոզեր-տրակտոր, 1 ինքնաթափ բեռնատար մեքենա) բյուջետային ծախսերի տնտեսագիտական դասակարգման «Տրանսպորտային  սարքավորումներ» և հատուկ սարքավորումներ (6 բենզասղոց)՝ բյուջետային ծախսերի տնտեսագիտական դասակարգման «Այլ մեքենաներ և  սարքավորումներ» հոդվածներով, իսկ մնացած 25,222.8 հազար դրամն ուղղել «Սևան» ազգային պարկ» ՊՈԱԿ-ին՝ վերոնշյալ տեխնիկական միջոցների շահագործման ու սպասարկման ապահովմանը՝ բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին»  հոդվածով: 
Սույն որոշման նախագծի նախնական տարբերակով առաջարկվում էր ձեռք բերվող տեխնիկական միջոցների 2021 թվականի 9 ամիսների շահագործման ու սպասարկման ապահովման նպատակով ուղղել 75668.5 հազ.դրամ գումար, սակայն նախագծի քննարկման ժամանակատարությամբ պայմանավորված, ինչպես նաև վարչապետի 01.06.2021թ. ծախսային ընդհանուր չափաքանակների նվազեցման վերաբերյալ N02/16.10/17702 հանձնարարականի կատարման շրջանակներում, կատարվել է վերահաշվարկ՝ համաձայն որի տեխնիկական միջոցների շահագործման ու սպասարկման համար անհրաժեշտ ամիսների թիվը սահմանվել է 3։ Արդյունքում ձևավորված 50445,7 հազար դրամ գումարի չափով տարբերությունը սույն նախագծով նախատեսվում է ուղղել ՀՀ կառավարության պահուստային ֆոնդ։
Համապատասխան հաշվարկները և պայմանագրերը կցվում են։

4. Կարգավորման նպատակը և բնույթը 
Ձեռք բերված սարքավորումների միջոցով, ըստ նախնական գնահատականների և, ելնելով ժամկետային սահմանափակումներից, 2021 թվականին նախատեսվում է, 2019-2021թթ. համար հաստատված նախագծա-նախահաշվային փաստաթղթերի հիման վրա, իրականացնել վերոնշյալ խնդիրների արդյունքում չմաքրված տարածքների մաքրման աշխատանքներ (մոտ 50հա)։ Սևանա լճի անտառատնկարկների մաքրման առանձին գործողությունների նորմաները սահմանված են ՀՀ կառավարության 25.07.2013թ. N809-Ն որոշմամբ։ 
Հետագա տարիներին նախատեսվում է մաքրման աշխատանքներն իրականացնել առաջանցիկ տեմպերով՝ զուգահեռաբար միջազգային դոնոր կազմակերպությունների ֆինասական միջոցների ներգրավմամբ, և Հայաստանի Հանրապետության 2021-2024թթ. միջնաժամկետ ծախսային ծրագրի /այդ թվում՝ Հայաստանի Հանրապետության 2022 թվականի պետական բյուջեի/ հայտով 11002 «Սևանա լճի ջրածածկ անտառտնկարկների մաքրման աշխատանքներ» միջոցառման համար նախատեսված ֆինասական միջոցների վերաբաշխման արդդյունքում լրացուցիչ պահանջվող տեխնիկայի ձեռքբերման միջոցով։
Հարկ է նշել, որ արդեն իսկ «ЕU4SEVAN» ծրագրի շրջանակներում UNDP կողմից հաստատվել է մոտ 60,0 հազար դոլար գումարի սահմաններում ամբարձիչ մեքենայի ձեռքբերումը, ներկայումս, գործընկեր կազմակերպության կողմից օրենսդրությամբ սահմանված կարգով գնումների գործընթացն ապահովելու նպատակով, շրջակա միջավայրի նախարարության կողմից մշակվում է նշված սարքավորման տեխնիկական բնութագիրը։ 
Միաժամանակ, «Սևան» ԱՊ կողմից նշված տեխնիկան կներգրավվի նաև Սևանա լճի առափնյա տարածքների ջրածածկման ենթակա շենք-շինությունների ապամոտաժման աշխատանքներում, ինչն էականորեն կավելացնի ՀՀ պետական միջոցների ծախսման արդյունավետությունը։

5. Ներգրավված ինստիտուտներ
	Նախագիծը մշակվել է շրջակա միջավայրի նախարարության կողմից։

6. Ակնկալվող արդյունքը
	Ձեռք բերված սարքավորումների միջոցով նախատեսվում է իրականացնել չմաքրված տարածքների պատշաճ մաքրման աշխատանքների իրականացում, ինչի արդյունքում կբարելավվի Սևանա լճի էկոհամակարգը:  

7. Նախագծի ընդունման արդյունքում պետական բյուջեում եկամուտների և ծախսերի փոփոխություններ չեն նախատեսվում:

8. Նախագծի ընդունմամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:
